Prof. dr. Edi SHUKRIU

KONTRIBUTI I AKADEMIK ALI HADRIT NE TRAJTIMIN E
HISTORISE ANTIKE

Akademik Ali Hadri, si themelues i studimeve historike né
Kosové dhe né trojet ku jetonin shq-
iptarét né ish Jugosllavi, éshté dashur
té merret edhe me historiné antike,
sidomos né tekstet mbi historing shq-
iptare, ku duhej nisur nga rrénjét para-
historike dhe historike. Ai me kohé
ka gené i vetédijshém pér mungesén
e burimeve té shkruara pér historing
antike dhe até mesjetare, né veganti
pér historiné ilire dhe até té arbérve,
dhe pér nevojén e shfrytézimit té
burimeve té tjera historike, pikésépari ato arkeologjike. Ishte po aq
1 vetédijshém se studimi i historisé antike éshté njé fushé e veganté,
komplekse dhe interdisiplinare, andaj jo rastésisht mbéshteti zhvil-
limin e kuadrove té késaj fushe.

Mendoj se kontributi i akademik Hadrit né fushén e historisé
antike pérfshin pesé segmente kryesore: 1.Trajtimi i ¢éshtjeve té his-
torisé antike; 2. Pérpilimi i teksteve shkollore; 3. Botimi i teksteve
arkeologjike né revistén Pérparimi; 4. Arkeologjia - 1éndé studimi
né Degén e Historisé té& Universitetit t€ Prishtinés dhe 5. Kundérsh-
timi i pseudoshkencés né trajtimin e historisé antike.

Trajtimi i ¢éshtjeve té historisé antike

Akademik Hadri trajtoi géshtjet kyge té historisé antike t&
rajonit, si¢ ishte ¢éshtja e shtetit ilir apo etnogjeneza ilire-shqiptare.
NE kéto trajtime vjen né shprehje qasja analitike, forca e argumentit
dhe shprehja e mendimit kritik, né vecanti né kuadér t& trajtimit té
historiografisé jugosllave mbi shtetin ilir. !

Artikulli i hershém mbi luftérat iliro-romake dhe kryengritjen
e madhe t€ iliréve &shté i njé niveli tjetér dhe ka mé shumé karak-
ter informativ,? si dhe né tekstet e tjera qé pérfshijné periudhén an-
tike. Kété karakter e ka dhe monografia mbi historiné e Gjakovés
sa i pérket historisé antike, por duhet cekur se né té autori ofron té
dhéna arkeologjike nga rajoni, si éshté Gadisha te Ura e Fshejté,
monumentet epigrafike té zbuluara gjaté hapjes sé themeleve té hotel
‘Liris¢’ né Gjakové, pitosi i
gjetur né tarracén aluviale té
Erenikut apo monedha nga
lugina e Vogovés.3 Né ras-
tin e Gadishés te Ura e Fshe-
Jjté konstatoi me té drejté se
ky lokalitet arkeologjik nuk
mund t& identifikohet me sta-
cionin Gabuleo, si mendonin et
mé paré autorét Emil Cersh-  profesor Ali Hadri né kalané e Shkodrés
kov apo e Qamil Lleshi.4

! Ali Hadri, Kritiké historiografike I, Shkup, 1973, 5-15; I njéjti, Shqiptarét, emri,
gjeneza dhe zhvillimi, Enciklopedia e Jugosllavisé (botimi i dyt&), Zagreb 1980, 72,
75-79.

2 Po aty, Luftérat iliro-romake dhe kryengritja e madhe té ilirévet, Pérparimi 7-8.
Prishtiné 1958, 491-496.

3 Po aty, Gjakova né Lévizjen Nacionalglirimtare, Prishting, 1974, 11-12.

4Po aty, 12. Shih dhe: Emil Cerskov, Oko problema komunikacija i poloZaj naselja
na Kosovu i Metohiji u rimskom periodu, Glasnik Muzeja Kosova i Metohije II,
Pristina, 1957, 72; Qazim Lleshi, Popullsia dhe vendbanimet e Metohisé jugore,
Pérparimi 6, Prishting, 1966, 389.

60



Pa dyshim, akademik Hadri kontribuoi qé ¢éshtja e ekzistimit
té shtetit ilir, e mohuar njé kohé té gjaté, té konsiderohet si ¢éshtje e
kryer, ashtu si éshté i qarté zhvillimi urban te ilirét e jugut dhe aftésia
shtetformuese e iliréve. Po ashtu éshté argumentuar dhe ekzistimi
i shtetit dardan, po aq i mohuar.5 Ndérkohé éshté e nevojshme qé
né krijimin e bazave té historisé antike evropiane dhe té historisé e
kulturés evropiane né pérgjithési. Kjo shtron nevojén gé té inten-
sifikohen pérpjekjet pér pérfshirjen e historisé sé iliréve né univer-
sitetet e vendeve té tjera, pos atyre ku dikur jetuan ilirét. Thellimi 1
studimeve interdisiplinare mbi dardanét do té duhej té ishte sot njé
nga prioritetet mé té larta t&€ qeverisé sé Kosovés, si interes nacional,
shkencor, kulturor dhe ekonomik, qé do té ishte njékohésisht dhe
vazhdim i rrugéve té iniciuara nga akademik Ali Hadri.

Tekstet shkollore

Akademik Hadri i kushtoi njé pjesé té veprimtarisé sé tij pér-
pilimit té teksteve shkollore mbi historiné shqiptare, pasi qé kéto
mungonin né gjuhén shqipe dhe kishte nevojé pér edukimin dhe
ngritjen e vetédijes mbi kété histori. Késhtu, ai u nis nga themelet,
pa té cilat asnjé histori nuk mund té nis, duke pérfshiré tema nga
parahistoria e historia ilire, si pjesé e historisé antike, gjithnjé duke
u mbéshtetur edhe né rezultatet e arkeologjisé.6 Ndér té parét kuptoi
dhe potencoi rolin e arkeologjisé si burim tejet i réndésishém i histo-
ris€, andaj jo rastésisht librat e tij mbi historiné shqiptare pérmbajné
tekste nga kjo fushé, si dhe foto e ilustrime té shumta. Pérfshirja e
parahistorisé dhe e historisé antike té popullit shqiptar né kéto tekste

5 Edi Shukriu, Kosova antike, Prishting, 2004, f. 68-93; E njéjta, Shteti Dardan,
Kosova 22/23, Instituti i Historisé, Prishting, 2003, F. 9-33.

6 Ali Hadri — Milan Perkaj, Pasqyré e historisé nacionale shqiptare, Rilindja, Prishti-
né, 1960; Ali Hadri, Pasqyré e historisé sé shqiptaréve pér nxanésit e shkollave té
mesme, Rilindja, Prishting, 196; Po aty, Historia e popullit shqiptar pér shkollat e
mesme, Rilindja, Prishting, 1967.

&shté njékohésisht edhe kontribut pér historiné antike né pérgjithési,
duke pasur parasysh rolin e iliréve né historiné antike evropiane si
dhe né periudhat vijuese. Né to autori trajton edhe tema t& mbéshte-
tura né rezultatet e arkeologjisé, nga epoka e paleolitit e mé tej,” si
dhe tema té ndérlidhura me historiné antike greke, kelte e romake.
Né kété kuadér ai parashtron ¢éshtjen e kolonizimit grek,3 ndikimet
kelte, si dhe ¢éshtjet e ndérlidhura me historiné antike romake, si
jané pushtimet romake dhe luftérat e iliréve apo ndikimet e kulturés
romake né até ilire.?

Tekstet shkollore jané tekste sintezé dhe jané pérpiluar duke
u mbéshtetur me shumé kujdes né rezultatet e studimeve té studi-
uesve té fushés sé arkeologjisé dhe té historisé antike, me qé& gjé ai
déshmon dhe seriozitetin e tij si shkencétar. Shkrimet kané njé gjuhé
té qarté dhe jané té pangarkuar me detaje, gjithnjé duke i respektuar
kérkesat pedagogjike-didaktike té kohés né té cilén shkroi dhe duke
iu pérshtatur moshés sé nxénésve té ciléve iu dedikohet teksti.
Akademiku béri dhe njé recension té gjeré té tekstit Historia e Shq-
ipérisé pér shkollat e mesme, té botuar né Tirang, ku arkeologjia dhe
historia antike zéné hapésiré té konsiderueshme. 10

Botimi i teksteve arkeologjike né revistén “Pérparimi”

Roli i revistés “Pérparimi” pér zhvillimin e shkencés né Kosové
&éshté mjaft i madh, si¢ éshté edhe kontributi i drejtpérdrejt apo i tér-
thorté i akademik Hadrit pér botimin e teksteve nga historia antike ,
veganérisht, nga fusha e arkeologjisé. Késhtu, gé né vitin 1955 u bot-
uan tekstet e specialistéve té fushés mbi neolitin né Kosové,!! Ulpia-

7 Po aty; Ali Hadri, vep. e cit., 1967, 7-14.

8 Po aty, 8-10; Ali Hadri, vep. e cit., 1967, 25-27.

9 Ali Hadri, Luftat iliro-romake dhe kryengritja e madhe e iliréve, Pérparimi 7-
8/1958, Prishting, 1955, 91-496. £
10 Ali Hadri, Historia e Shqipérisé pér shkollat e mesme, Tirané 1965, Pérparimi 2,
Prishtiné, 1966, 606-611.

nén,12 mbi ilirét dhe prejardhjen e tyre,!3 pér té pasuar né vitin 1956
me tekstin mbi arkeologjiné dhe rolin e saj né shkencat historike!4
apo tekstin e veté autorit mbi luftérat iliro-romake dhe kryengritjen e
madhe té iliréve. 15

Tekstet e botuara né revistén “Pérparimi” ishin bazé e pér-
shtatshme pér njohjen me té arriturat né fushén e historisé sé hershme
té Kosovés dhe vijimin e studimeve né kété drejtim, si dhe pér ngritjen
e vetédijes mbi réndésiné e historisé antike dhe té arkeologjisé, si
burim historik me vlera té€ shuméfishta.

Arkeologjia - 1éndé studimi né Degén e Historisé

Njéra ndér kontributet e veganta té Ali Hadrit pér zhvillimin
e studimeve né fushén e antikés éshté pérfshirja e léndés sé arke-
ologjisé né Degén e Historisé té¢ Universitetit té Prishtinés qé nga
koha e themelimit té késaj dege. Me kété ai déshmoi njé vetédije te-
jet té larté prej shkencétari dhe intelektuali me vizion, i cili né thelb
1 kuptoi kérkesat e studimeve té miréfillta té historisé dhe nevojat e
zhvillimit t&€ Kosovés. Kjo largpamési e tij bie ndesh me rrjedhat
e vitit 2007, kur kishte pérpjekje qé arkeologjia té hiqej si léndé e
detyrueshme nga Dega e Historisé. Natyrisht, né Kosovén e sotme,
vizioni i tij i hershém éshté dashur té pasojé me pérpjekjet e pérbash-
kéta pér avancimin e arkeologjisé dhe té historisé antike dhe kriji-
min e specialistéve té nevojshém té késaj fushe.Hap 1 métejmé do té
duhej té ishin menaxhimi i trashégimisé kulturore, né€ veganti té asaj
arkeologjike, dhe shfrytézimi pér zhvillimin e ekonomisé turistike

11 Nikolla Tasig, Neoliti i ri né Kosové e Metohi, Pérparimi 3/1955, Prishting, 1955,
145-151.

12 Emil Cershkov, Ulpiana — visar i shekujve, Pérparimi, 4/1955, Prishting, 1955,
216-222.

13 Dr. Millutin Garashanin, Ilirét dhe prejardhja e tyne, 6/1955, Prishting, 1955,
323-333.

14 Emil Cershkov, Arkeologjia, roli dhe vendi i saj né shkencat historike, Pérparimi
9/1956, Prishting, 1955, 559-563.

15 Ali Hadri, Luftat iliro-romake..., 91-496.

t& Kosovés, qé jané kérkesa té zhvillimeve bashkékohore né Evropé
dhe né boté.

Me kété rast duhet pérmendur edhe rolin e akademik Hadrit
né Sektorin e Historisé t& Akademisé sé Shkencave dhe té Arteve té
Kosovés, pérkatésisht pérforcimin e tij né fund té viteve té ‘80-ta, ku
kujdes i veganté duhej t’i kushtohej arkeologjisé dhe historisé antike.
Viti 1981, si nismé e sulmeve té intensifikuara ndaj shkencés kosovare
nga ana e regjimit serb dhe jugosllav, né vecanti ndaj akademik Ali
Hadrit, pengoi realizimin e kétyre métimeve. Eshté e absurditet i ko-
hés qé sot AKSHA, té cilés ia vuri bazat edhe themeluesi i historisé né
trojet jashté Shqipérisé, nuk ka asnjé historian qé vepron né Kosové,
ndérsa Sektori i Historisé udhéhiget nga njé jo historian.

Akademik Hadri, si themelues dhe udhéheqés i Institutit té
Historisg, ishte i vetédijshém se né njé kohé t& ardhme instituti duhej
té pérfshinte edhe historiné antike, ashtu si u bé me até bizantine. Uroj
Institutin e Historisé qé kété vizion po e bén realitet dhe se né kété
institucion po pérfshihen studimet e té gjitha periudhave historike.

Kundérshtimi i pseudoshkencés né trajtimin e historisé antike

Politika hegjemoniste serbe, qé nisi t& ngre koké pas aprovimit
té Kushtetutés sé vitit 1974 dhe u intensifikua nga vitit 1981, njé ndér
caget kryesore kishte mohimin e prezencés shqiptare né Kosové para
shekullit XVII dhe ¢éshtje té tjera qé kishin pér géllim zhvlerésimin e
rezultateve té shkencés qé zhvillohej né Kosové.Akademik Ali Hadri
u bé ndér mé té zéshmit qé kundérshtoi publikisht paragitjen e pseu-
doshkencés dhe shfrytézimin e saj pér nevoja politike té hegjemon-
izmit serb.16

E mendoj té réndésishme té theksoj né fund se profesor Ali
Hadri posedonte: Nivel t& larté shkencor, t& mbéshtetur né forcén e
argumentit; Vizion pér zhvillimin dhe ndri¢imin e t€ gjitha fushave

16 Ali Hadri, Pseudoshkenca éshté e démshme, Danas 16, 8 gershor 1982 dhe né
Duga, shtator—tetor 1983.

té historisé; Ndjenjén e bashképunimit dhe té filozofisé sé hapjes sé
dyerve pér té tjerét dhe Guximin intelektual e kombétar. Njé qasje e
tillé do té duhej t& mbéshtetej dhe kultivohej nga té gjitha gjeneratat
dhe até jo vetém té historianéve. Mendoj se ky do té ishte respekti mé
i madh ndaj veprés sé Akademik Ali Hadrit dhe jetésim i vizionit t&

tij.



Prof. dr. Edi SHUKRIU
SUMMARY

CONTRIBUTION OF ACCADEMIC ALI HADRI ON THE
HISTORY OF ANTIQUE

Ali Hadri’s contribution on the history of antique, despite the
fact his specialization is of later periods, comprises in five main direc-
tions:

1.Studying issues around antique history of Illyrian state, in
particular position of Yugoslav historiography on Illyrian state;

2Drafting textbooks including prehistory and history of an-
tique as subject matter;

3.Edition of texts on archeology from other authors in Pér-
parimi review which he headed;

4.Inclusion of archeology as subject matter in Department of
History in University of Prishtina;

5.0bjection of pseudoscience in regard to the history of an-
tique.

Hadri realized and emphasized the role of archeology as very
relevant source for history of antiquity, and supported interdisciplinary
approach in studying history in general. Academic Hadri had openly
rejected the access of pseudo-science and its instrumentalism by the
Serbian hegemony to political goals utilization.

Advancing interdisciplinary studies on Dardans today should
be among high priorities of the Government in Kosova, as it is a na-
tional, scientific, cultural and economic interest which, at the same
time, would represent a continuity of Academic Ali Hadri’s path.

